Val- og økislærugreinir FHS/HH3 skúlaárið 2010/2011
Týskt C 140 tímar/4 tímar um vikuna. Endamálið við lærugreinini er, at næmingurin skilir talað týskt og dugir at orða seg munnliga og í ávísan mun skrivliga. Næmingurin skal eisini skilja og duga at taka støðu til einfaldar týskar tekstir, her verður serliga hugsað um samfelags- og vinnulívsviðurskifti. Næmingurin skal eisini fáa kunnleika um vanligastu eyðkennini í týsku mentanini.

Spanskt D 140 tímar/4 tímar um vikuna. Endmálið við lærugreinini er, at næmingurin verður førur fyri at lesa og skilja einfaldar spanskar tekstir, fær venjing í at orða seg á sponskum, og fatan av talaðum sponskum. Harafturat skal næmingurin gjøgnum arbeiðið við tekstum fáa kunnleika til mentanarviðurskifti í Spania og Latínamarika. 
Støddfrøði D 140 tímar/4 tímar um vikuna. Endamálið við lærugreinini er, at næmingurin fær vitan og innlit í nakrar almennar støddfrøðiligar grundreglur og fær kunnleika til støddfrøðiligar hugsanarhættir. Endamálið er eisini, at næmingurin lærir at loysa trupulleikar, so at støddfrøðin kann gerast eitt hent amboð hjá næminginum eisini í øðrum lærugreinum enn støddfrøði og í framhaldandi útbúgving.

Støddfrøði C 175 tímar/5 tímar um vikuna. Endamálið við lærugreinini er, at næmingurin ognar sær vitan og innlit í støddfrøði og støddfrøðiligan málburð. Næmingurin skal eisini læra hættir at loysa støddfrøðiligar spurningar og ogna sær venjing í at loysa hesar spurningar, soleiðis at støddfrøðin kann vera næminginum til hjálpar í øðrum lærugreinum og í framhaldandi útbúgving.

Dekoratión/Visuel marknaðarførsla 105 tímar/3 tímar um vikuna. Endamálið við lærugreinini er, at næmingurin skal arbeiða við dekoratión bæði verkliga og ástøðiliga. Næmingurin skal ogna sær vitan um meginreglurnar í dekoratión, eins og næmingurin skal læra at nýta ljós, skelti og litir í sambandi við framsýnandi søluarbeiði á hóskandi hátt.

Innovatión/íverksetan 105 tímar/3 tímar. Endamálið við lærugreinini er, at næmingur fær kunnleika um týðandi viðurskifti í samband við at seta egið virkið á stovn. Arbeitt verður við at menna hugskot til egið virkið, og við støði í hesum verður virkisætlan gjørd. Samstarvað verður við vinnulívið í ávísan mun, eitt nú vitjanir av / á virkjum. Lærugreinin skal vera við at eggja áhugan fyri at seta  egið virki á stovn og stimbra nýskapanarførleikar hjá næminginum. 

